
RHEOLIADAU ARDRETHU ANNOMESTIG (DIWYGIADAU AMRYWIOL A
CHANLYNIADOL | IS-DDEDDFWRIAETH) (CYMRU) 2024

Yn unol ag adran 11A(4) o Ddeddf Offerynnau Statudol 1946, rwyf yn eich hysbysu y bydd
yr offeryn statudol hwn yn dod i rym ar 19 lonawr, llai na 21 diwrnod ar 6l iddo gael ei osod.
Amgaeir copi o'r offeryn a'r Memorandwm Esboniadol sy'n cyd-fynd ag ef er gwybodaeth
ichi.

Gwneir yr offeryn statudol hwn o dan y pwerau a ddarperir gan adrannau 43(4B)(b) a
44(9)(b) o Ddeddf Cyllid LIywodraeth Leol 1988 ("Deddf 1988"), a pharagraffau 1 a 2(2)(a)
ac (ga) o Atodlen 9 iddi, paragraff 8(1) a (4)(b) o Atodlen 1 i Ddeddf Ardrethu (Eiddo Gwag)
2007(1), adran 236(1) o Ddeddf Lleoliaeth 2011 ac adran 17(2) o Ddeddf Ardrethu
Annomestig 2023 ("Deddf 2023").

Diwygiodd Rheoliadau Deddf Ardrethu Annomestig 2023 (Diwygiadau Canlyniadol i Is-
ddeddfwriaeth) (Cymru) 2023 (“Rheoliadau 2023”) gyfeiriadau at Ddeddf 1988 mewn is-
ddeddfwriaeth, o ganlyniad i newidiadau a gyflwynwyd gan Ddeddf 2023. Dylai rhai o'r
diwygiadau hyn fod wedi cael eu mynegi fel rhai sy'n cael effaith o flynyddoedd ariannol sy'n
dechrau ar 1 Ebrill 2024 neu ar 0l y dyddiad hwnnw, pan fydd darpariaethau perthnasol yn
Neddf 2023 (er eu bod eisoes mewn grym) yn cael effaith. Cododd y Pwyllgor Deddfwriaeth,
Cyfiawnder a'r Cyfansoddiad hyn a phwyntiau adrodd eraill yn eu hadroddiad ar Reoliadau
2023 a chadarnhaodd Llywodraeth Cymru y byddai rheoliadau diwygio yn cael eu gwneud
cyn gynted & phosibl mewn ymateb.

Mae Rheoliadau 2024 yn hepgor darpariaethau penodol yn rheoliadau 2 a 4, a rheoliad 5 0
Reoliadau 2023 ac yn ailddatgan darpariaethau mewn is-ddeddfwriaeth benodol fel yr

(1) 2007 p. 9. Caniateir arfer y pWwer i wneud gorchymyn o dan baragraff 8(l) o
Ddeddf Ardrethu (Eiddo Gwag) 2007 i wneud rheoliadau yn rhinwedd adran 39 o
Ddeddf Deddfwriaeth (Cymru) 2019 (dccc 4).

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd « Cardiff Correspondence.Rebecca.Evans@gov.wales
CF99 1SN Gohebiaeth.Rebecca.Evans@llyw.cymru

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

oeddent yn gymwys yn union cyn i reoliadau 2, 4 a 5 ddod i rym. Mae hefyd yn gwneud
diwygiadau i is-ddeddfwriaeth o ganlyniad i Ddeddf 2023. Ystyrir bod angen dod &'r offeryn
statudol hwn i rym cyn gynted & phosibl, i fynd i'r afael &'r materion a godwyd gan y Pwyllgor
Deddfwriaeth, Cyfiawnder a'r Cyfansoddiad a sicrhau bod effaith polisi arfaethedig yr is-
ddeddfwriaeth berthnasol yn cael ei chadw.

Rwyf yn anfon copi o'r llythyr hwn at y Gweinidog Materion Gwledig a Gogledd Cymru a'r
Trefnydd; Huw Irranca-Davies AS, Cadeirydd y Pwyllgor Deddfwriaeth, Cyfiawnder a'r
Cyfansoddiad; Peredur Owen Griffiths AS, Cadeirydd y Pwyllgor Cyllid; Siwan Davies,
Cyfarwyddwr Busnes y Senedd; Bethan Davies, Pennaeth Gwasanaethau'r Siambr a
Phwyllgorau a Julian Luke, Pennaeth Gwasanaeth y Pwyllgorau Polisi a Deddfwriaeth.

Yn gywir

)@Mm CVAS

Rebecca Evans AS/MS
Y Gweinidog Cyllid a Llywodraeth Leol
Minister for Finance and Local Government

Memorandwm Esboniadol ar gyfer Rheoliadau Ardrethu Annomestig
(Diwygiadau Amrywiol a Chanlyniadol i Is-ddeddfwriaeth) (Cymru) 2024

Lluniwyd y Memorandwm Esboniadol hwn gan yr Is-adran Polisi a Diwygio
Ardrethi Annomestig ac fe’i gosodir gerbron Senedd Cymru ar y cyd a'r is-
ddeddfwriaeth uchod ac yn unol & Rheol Sefydlog 27.1.

Datganiad y Gweinidog

Yn fy marn i, mae’r Memorandwm Esboniadol hwn yn rhoi darlun teg a rhesymol o
effaith ddisgwyliedig Rheoliadau Ardrethu Annomestig (Diwygiadau Amrywiol a
Chanlyniadol i Is-ddeddfwriaeth) (Cymru) 2024.

Rebecca Evans AS
Y Gweinidog Cyllid a Llywodraeth Leol
17 lonawr 2024

MEMORANDWM ESBONIADOL
Disgrifiad

1. Mae Deddf Ardrethu Annomestig 2023 (“Deddf 2023”) yn darparu ar gyfer
ystod o ddiwygiadau i'r system ardrethu annomestig yng Nghymru a Lloegr,
drwy ddiwygiadau i Ddeddf Cyllid Llywodraeth Leol 1988 (“Deddf 1988”).
Cafodd cynnig cydsyniad deddfwriaethol mewn cysylltiad &'r darpariaethau sy'n
gymwys i Gymru ei gymeradwyo gan y Senedd ar 12 Medi 2023.

2. Darparodd Rheoliadau Deddf Ardrethu Annomestig 2023 (Diwygiadau
Canlyniadol i Is-ddeddfwriaeth) (Cymru) 2023 (“Rheoliadau 2023”) ar gyfer
diwygiadau canlyniadol angenrheidiol i is-ddeddfwriaeth sy'n deillio o Ddeddf
2023. Mae Rheoliadau Ardrethu Annomestig (Diwygiadau Amrywiol a
Chanlyniadol i Is-ddeddfwriaeth) (Cymru) 2024 ("Rheoliadau 2024") yn mynd i'r
afael & hepgoriadau penodol yn Rheoliadau 2023.

Materion o ddiddordeb arbennig i’r Pwyllgor Deddfwriaeth, Cyfiawnder a’r
Cyfansoddiad

3. Yn unol ag adran 11A(4) o Ddeddf Offerynnau Statudol 1946, hysbyswyd y
Llywydd fod Rheoliadau 2024 wedi dod i rym lai na 21 diwrnod ar 6l i'r offeryn
gael ei osod. Daeth Rheoliadau 2024 i rym y diwrnod ar 6l iddynt gael eu
gosod i sicrhau bod y hepgoriadau yn Rheoliadau 2023 yn cael sylw cyn
gynted a phosibl.

4. Daeth Rheoliadau 2023 i rym ar 27 Hydref 2023. Cododd adroddiad y Pwyllgor
Deddfwriaeth, Cyfiawnder a'r Cyfansoddiad ar 20 Tachwedd 2023 (SL(6)402)
ynghylch Rheoliadau 2023 dri phwynt adrodd technegol. Roedd un o'r rhain yn
cynnwys cais am eglurhad pam na fynegwyd bod y diwygiadau penodol a
wnaed gan Reoliadau 2023 yn cael effaith o flynyddoedd ariannol sy'n dechrau
ar 1 Ebrill 2024 neu ar 6l y dyddiad hwnnw. Cadarnhaodd ymateb Llywodraeth
Cymru i'r Pwyllgor y byddai rheoliadau diwygio pellach yn cael eu cyflwyno i
fynd i'r afael &'r materion a godwyd.

5. Eiri'r afael & phwyntiau technegol 1 a 2 drwy ddrafftio rheoliad 6 o Reoliadau
2024.

6. Er mwyn mynd i'r afael & phwynt technegol 3 a sicrhau bod y diwygiadau
canlyniadol yn yr is-ddeddfwriaeth yn cael effaith o 1 Ebrill 2024, bu'n rhaid
ailddatgan y gyfraith fel yr oedd yn gymwys yn union cyn 27 Hydref 2023 mewn
un Rhan o Reoliadau 2024, i ddod i rym cyn gynted a phosibl. Yn ogystal, bu'n
rhaid nodi'r diwygiadau canlyniadol mewn Rhan arall, a ddaw i rym ar 1 Ebrill
2024.

7. Mae hwn yn ymarfer cymhleth sy'n gofyn am gwblhau'n brydlon. Wrth
benderfynu a ddylid diwygio pob offeryn statudol yr effeithir arno, mae
Llywodraeth Cymru wedi ystyried a fyddai peidio & diwygio darpariaethau
penodol yn yr is-ddeddfwriaeth y cyfeirir ati yn Rheoliadau 2023 yn cael unrhyw
effaith ymarferol o ran darparu ar gyfer canlyniad gwahanol mewn cysylltiad ag


https://busnes.senedd.cymru/mgIssueHistoryHome.aspx?IId=42166

atebolrwydd am ardrethi annomestig, cyn 1 Ebrill 2024. Pan ystyrir nad oes
risg sylweddol o effaith o'r fath, ni chaiff y ddarpariaeth ei chywiro gan
Reoliadau 2024 a bydd vy llyfr statud yn darllen fel y bwriadwyd o 1 Ebrill 2024,
pan fydd adrannau perthnasol o Ddeddf 2023 yn cael effaith.

Yn unol &'r dull hwn, mae Rheoliadau 2024 yn mynd i'r afael &'r materion sy'n
codi o ddod & rheoliadau 2, 4 a 5 o Reoliadau 2023 i rym yn gynamserol. Ni
wneir unrhyw newidiadau mewn perthynas a rheoliadau 3 a 6 o Reoliadau
2023, gan nad yw effaith dod & rhai newidiadau canlyniadol i rym cyn 1 Ebrill
2024 yn creu'r perygl o ganlyniad gwahanol na'r hyn a fwriadwyd mewn
perthynas ag atebolrwydd trethdalwyr. Ni fu angen ystyried newidiadau mewn
perthynas a rheoliad 7 o Reoliadau 2023, gan iddo ddod i rym fel y bwriadwyd.

Y cefndir deddfwriaethol

9.

Cafodd Deddf 2023 y Cydsyniad Brenhinol ar 26 Hydref 2023. Mae adrannau 1
a 2 o Ddeddf 2023 yn cyflwyno Atodlenni newydd 4ZA a 4ZB i Ddeddf 1988, yn
y drefn honno, sy'n ailddatgan (gyda diwygiadau) y darpariaethau presennol
mewn perthynas ag atebolrwydd i dalu ardrethi annomestig a rhyddhad rhag
ardrethi annomestig ar gyfer eiddo ar restr leol. Daeth y darpariaethau hyn i
rym ar yr adeg pan gafodd Deddf 2023 y Cydsyniad Brenhinol, ond nid ydynt
yn cael effaith tan 1 Ebrill 2024.

10.Mae Atodlen 4ZA yn ailddatgan darpariaethau ar gyfer hereditamentau a

11.

feddiennir ar restr ardrethu leol a nodwyd yn flaenorol yn adrannau 43 a 44 o
Ddeddf 1988. Mae Atodlen 4ZB yn ailddatgan darpariaethau ar gyfer
hereditamentau heb eu meddiannu ar restr ardrethu leol a nodwyd yn flaenorol
yn adrannau 45, 45A a 46 o Ddeddf 1988. Cyfeirir at ddarpariaethau ar gyfer
atebolrwydd a rhyddhadau mewn sawl man mewn is-ddeddfwriaeth.

Daeth Rheoliadau 2023 i rym ar 27 Hydref 2023 ac fe wnaethant ddarparu ar
gyfer diwygiadau canlyniadol i bum set o Reoliadau, i ddiweddaru cyfeiriadau
at ddarpariaethau yn Neddf 1988 a oedd wedi eu hailddatgan neu eu diwygio
gan Ddeddf 2023. Ni wnaeth rheoliadau 2, 4 a 5 o Reoliadau 2023 ddatgan yn
benodol eu bod yn cael effaith o 1 Ebrill 2024, yn unol & phryd y mae’r
newidiadau perthnasol yn Neddf 2023 hefyd yn cael effaith.

12.Yn ogystal, diwygir Rheoliadau Ardrethu Annomestig (Casglu a Gorfodi)

(Darpariaethau Amrywiol) 1990 ("Rheoliadau 1990") o ganlyniad i'r ffaith bod
darpariaethau penodol yn Neddf 1988 wedi eu diddymu gan Ddeddf Ardrethu
(Eiddo Gwag) 2007 ("Deddf 2007") a Deddf Lleoliaeth 2011 ("Deddf 2011").

13.Gwneir y darpariaethau o sylwedd yn Rheoliadau 2024 fel y'u rhestrir yng

ngholofn gyntaf y tabl isod o dan y pwerau galluogi a nodir yn yr ail golofn:

Rheoliad Pwerau galluogi

2 Rhoddwyd y pwerau i'r Ysgrifennydd Gwladol gan
baragraffau 1 a 2(2)(a) o Atodlen 9 i Ddeddf 1988 ac fe'u
trosglwyddwyd, o ran Cymru, i Gynulliad Cenedlaethol
Cymru gan erthygl 2 o Orchymyn Cynulliad Cenedlaethol
Cymru (Trosglwyddo Swyddogaethau) 1999.
Trosglwyddwyd hwy wedi hynny i Weinidogion Cymru gan
adran 162 o Ddeddf Llywodraeth Cymru 2006, a pharagraff
30 o Atodlen 11 iddi.

3 Rhoddwyd y pwerau i'r Ysgrifennydd Gwladol gan baragraff
2(ga) o Atodlen 9 i Ddeddf 1988. Trosglwyddwyd hwy, o
ran Cymru, i Gynulliad Cenedlaethol Cymru ac yna i
Weinidogion Cymru, fel yr uchod.

4 Rhoddwyd y pwerau i Gynulliad Cenedlaethol Cymru gan
adrannau 43(4B)(b) a 44(9)(b) o Ddeddf 1988 ac fe'u
trosglwyddwyd i Weinidogion Cymru, fel yr uchod.

5,6,8a9 Rhoddwyd y pwerau i Weinidogion Cymru gan adran 17(2)
o Ddeddf 2023.

7 Rhoddwyd y pwerau i Weinidogion Cymru gan adran 17(2)
o Ddeddf 2023, paragraff 8(1) a (4)(b) o Atodlen 1 i Ddeddf
2007 ac adran 236(1) o Ddeddf 2011.

14.Mae paragraff 8(1) a (4)(b) o Atodlen 1 i Ddeddf 2007 yn rhoi pwer gwneud
gorchmynion i Weinidogion Cymru ddiwygio, diddymu neu ddirymu unrhyw
ddeddfiad y mae paragraff 8 yn gymwys iddo i'r graddau sy'n ymddangos yn
angenrheidiol neu'n hwylus o ganlyniad i'r darpariaethau yn Neddf 2007. Mae
adran 39 o Ddeddf Deddfwriaeth (Cymru) 2019 yn darparu pan fo gan
Weinidogion Cymru bwer neu ddyletswydd i wneud is-ddeddfwriaeth ar ffurf
rheoliadau, rheolau neu orchymyn a wneir drwy offeryn statudol, y cant arfer y
pwer neu'r ddyletswydd drwy wneud yr is-ddeddfwriaeth ar unrhyw un o'r
ffurfiau eraill hynny drwy offeryn statudol. Mae'r pwer gwneud gorchmynion ym
mharagraff 8(1) o Atodlen 1 i Ddeddf 2007 yn cael ei arfer ar ffurf rheoliadau, o
gofio bod y pwerau galluogi eraill y dibynnir arnynt i wneud Rheoliadau 2024 yn
ei gwneud yn ofynnol i'r darpariaethau hynny gael eu gwneud mewn
rheoliadau.

15.Mae Rheoliadau 2024 yn ddarostyngedig i'r weithdrefn negyddol.
Diben y ddeddfwriaeth a’r effaith y bwriedir iddi ei chael

16.Mae Rhan 2 o Reoliadau 2024 yn hepgor darpariaethau penodol yn rheoliadau
2 a4, arheoliad 5 o Reoliadau 2023 ac yn ailddatgan cyfeiriadau at adrannau
43, 44, 45 a 45A o Ddeddf 1988 mewn darpariaethau yn yr is-ddeddfwriaeth a
ganlyn o ran Cymru fel yr oeddent yn gymwys yn union cyn i reoliadau 2,4 a 5
ddod i rym:

¢ Rheoliadau Ardrethu Annomestig (Casglu a Gorfodi) (Rhestrau Lleol)
1989 ("Rheoliadau 1989");

¢ Rheoliadau Ardrethu Annomestig (Hysbysiadau Galw am Dalu) (Cymru)
2017 ("Rheoliadau 2017");

e Gorchymyn Ardrethu Annomestig (Rhyddhad Ardrethi i Fusnesau Bach)
(Cymru) 2017 ("Gorchymyn 2017").

17.Mae Rhan 3 o Reoliadau 2024 yn gwneud diwygiadau canlyniadol i Reoliadau
1989, Rheoliadau 1990, Rheoliadau 2017 a Gorchymyn 2017 yn dilyn Deddf
2023, drwy fewnosod cyfeiriadau at ddarpariaethau sydd wedi eu hailddatgan
yn Atodlenni 4ZA a 4ZB i Ddeddf 1988. Mae Rheoliadau 2024 hefyd yn rhoi
cyfle i wneud y diwygiad canlyniadol sy'n weddill i reoliad 3(7) o Reoliadau
1990, drwy hepgor cyfeiriadau at adrannau 45(6) a 47(2)(a) o Ddeddf 1988 a
ddiddymwyd gan Ddeddfau 2007 a 2011, yn y drefn honno.

18. Caiff copiau o Reoliadau 2024 eu hanfon at holl dderbynwyr hysbys
Rheoliadau 2023 yn rhad ac am ddim er mwyn sicrhau nad yw defnyddwyr y
mae angen copi arnynt yn cael eu rhoi o dan anfantais drwy orfod talu amdano.
Nid yw Llywodraeth Cymru yn ymwybodol o unrhyw effeithiau andwyol sy'n
deillio o'r hepgoriadau yn Rheoliadau 2023. Byddai unrhyw effeithiau o'r fath
wedi cael eu dwyn i sylw Llywodraeth Cymru gan randdeiliaid, yn enwedig
awdurdodau bilio lleol.

Ymgynghori

19.Ni chynhaliwyd ymgynghoriad. Mae Rheoliadau 2024 yn hanfodol ac mae
angen eu gwneud ar frys, er mwyn sicrhau bod yr is-ddeddfwriaeth a restrir
uchod yn dal yn effeithiol a bod bwriad y polisi yn cael ei gadw, o ran Cymru.

Asesiad Effaith Rheoleiddiol (RIA)

20.Nid oes Asesiad Effaith Rheoleiddiol wedi'i baratoi ar gyfer Rheoliadau 2024.
Effaith Rheoliadau 2024 yw cadw'r sefylifa bolisi bresennol drwy sicrhau bod yr
is-ddeddfwriaeth y maent yn ei diwygio yn dal yn effeithiol ac nad yw'n cael
unrhyw effeithiau eraill. Mae hyn yn cydymffurfio &'r polisi a nodir yng nghod
ymarfer Gweinidogion Cymru ar gyfer cynnal Asesiadau Effaith Rheoleiddiol ar
gyfer is-ddeddfwriaeth.

Gwnaed yr Offeryn Statudol hwn o ganlyniad i ddiffyg

yn O.S. 2023/1154 (Cy. 199) ac fe’i dyroddir yn rhad

ac am ddim i bawb y gwyddys iddynt gael yr Offeryn
Statudol hwnnw.

OFFERYNNAU STATUDOL
CYMRU

2024 Rhif 37 (Cy. 12)

ARDRETHU A PHRISIO,
CYMRU

Rheoliadau Ardrethu Annomestig
(Diwygiadau Amrywiol a
Chanlyniadol 1 Is-ddeddfwriaeth)
(Cymru) 2024

NODYN ESBONIADOL
(Nid yw’r nodyn hwn yn rhan o’r Rheoliadau)

Mae’r Rheoliadau hyn yn hepgor darpariaethau
penodol yn rheoliadau 2 a 4, a rheoliad 5 o Reoliadau
Deddf Ardrethu Annomestig 2023 (Diwygiadau
Canlyniadol 1 Is-ddeddfwriaeth) (Cymru) 2023
(“Rheoliadau 2023”) ac yn gwneud diwygiadau i
wahanol offerynnau statudol.

Mae rheoliadau 2, 4 a 5 o Reoliadau 2023 yn
gwneud newidiadau i is-ddeddfwriaeth benodol o ran
Cymru o ganlyniad i Ddeddf Ardrethu Annomestig
2023 (“Deddf 2023”). Mae adrannau 1 a 2 o Ddeddf
2023 yn diddymu darpariaethau penodol yn Rhan 3 o
Ddeddf Cyllid Llywodraeth Leol 1988 (“Deddf 1988”)
ac yn ailddeddfu’r darpariaethau hynny yn Atodlenni
newydd 4ZA a 47ZB i Ddeddf 1988.

Daeth rheoliadau 2, 4 a 5 o Reoliadau 2023 i rym ar
27 Hydref 2023 ond ni wnaethant ddatgan yn benodol
eu bod yn cael effaith o 1 Ebrill 2024, yn unol a phryd
y mae’r newidiadau perthnasol yn Neddf 2023 hefyd
yn cael effaith.

Mae Rhan 2 o’r Rheoliadau hyn yn hepgor
darpariaethau penodol yn rheoliadau 2 a 4, a rheoliad 5
o Reoliadau 2023 ac yn ailddatgan darpariaethau o’r
offerynnau statudol a ganlyn o ran Cymru (“yr Is-
ddeddfwriaeth”) fel yr oeddent yn gymwys yn union
cyn ireoliadau 2,4 a 5 ddod i rym:

e Rheoliadau Ardrethu Annomestig (Casglu a
Gorfodi) (Rhestrau Lleol) 1989;

¢ Rheoliadau Ardrethu Annomestig
(Hysbysiadau Galw am Dalu) (Cymru) 2017;

®  Gorchymyn Ardrethu Annomestig (Rhyddhad
Ardrethi i Fusnesau Bach) (Cymru) 2017.

Mae Rhan 3 o’r Rheoliadau hyn yn gwneud
newidiadau canlyniadol i’r Is-ddeddfwriaeth a
Rheoliadau Ardrethu Annomestig (Casglu a Gorfodi)
(Darpariaecthau Amrywiol) 1990 (“Rheoliadau 1990”) i
adlewyrchu’r  darpariaethau a ailddeddfwyd yn
Atodlenni 4ZA a 4ZB i Ddeddf 1988. Yn achos
Rheoliadau 1990, hepgorir cyfeiriadau at adrannau
45(6) a 47(2)(a) o Ddeddf 1988 gan fod vy
darpariaecthau hyn wedi eu diddymu gan Ddeddfau
cynharach.

Ystyriwyd Cod Ymarfer Gweinidogion Cymru ar
gynnal Asesiadau Effaith Rheoleiddiol mewn
perthynas a’r Rheoliadau hyn. O ganlyniad, ystyriwyd
nad oedd yn angenrheidiol cynnal asesiad effaith
rheoleiddiol o’r costau a’r manteision sy’n debygol o
ddeillio o gydymffurfio &’r offeryn hwn.

Gwnaed yr Offeryn Statudol hwn o ganlyniad i ddiffyg

yn O.8. 2023/1154 (Cy. 199) ac fe’i dyroddir yn rhad

ac am ddim i bawb y gwyddys iddynt gael yr Offeryn
Statudol hwnnw.

OFFERYNNAU STATUDOL
CYMRU

2024 Rhif 37 (Cy. 12)

ARDRETHU A PHRISIO,
CYMRU

Rheoliadau Ardrethu Annomestig
(Diwygiadau Amrywiol a
Chanlyniadol 1 Is-ddeddfwriaeth)
(Cymru) 2024

Gwnaed 15 Ionawr 2024
Gosodwyd gerbron Senedd

Cymru 17 Ionawr 2024
Yn dod i rym 19 Ionawr 2024

Mae Gweinidogion Cymru yn gwneud y Rheoliadau a
ganlyn drwy arfer y pwerau a roddwyd i Gynulliad
Cenedlaecthol Cymru gan adrannau 43(4B)(b) a
44(9)(b) o Ddeddf Cyllid Llywodraeth Leol 1988(1)
(“Deddf 1988”) ac a roddwyd i'r Ysgrifennydd
Gwladol gan baragraffau 1 a 2(2)(a) ac (ga) o Atodlen
9 i’r Ddeddf(2) honno, ac a freiniwyd bellach ynddynt

1) 1988 p. 41. Gweler adran 146(6) am y diffiniad o
“prescribed”. Mewnosodwyd is-adran (4B) yn adran 43 gan
adran 61(3) o Ddeddf Llywodraeth Leol 2003 (p. 26)
(“Deddf 2003”). Mewnosodwyd is-adran (9) yn adran 44 gan
adran 61(5) o Ddeddf 2003. Trosglwyddwyd swyddogaethau
Cynulliad Cenedlaethol Cymru i Weinidogion Cymru yn
rhinwedd adran 162 o Ddeddf Llywodraeth Cymru 2006 (p.
32) a pharagraff 30 o Atodlen 11 iddi.

2) Diwygiwyd paragraff 1 gan baragraft 89(2) o Atodlen 13 i
Ddeddf Tribiwnlysoedd, Llysoedd a Gorfodaeth 2007 (p.
15). Mewnosodwyd paragraff 2(2)(ga) gan baragraff 44(2) o
Atodlen 5 i Ddeddf Llywodraeth Leol a Thai 1989 (p. 42).

hwy(1), a thrwy arfer y pwer a roddir iddynt gan
baragraff 8(1) a (4)(b) o Atodlen 1 i Ddeddf Ardrethu
(Eiddo Gwag) 2007(2), adran 236(1) o Ddeddf
Lleoliaeth 2011(3) ac adran 17(2) o Ddeddf Ardrethu
Annomestig 2023(4).

RHAN 1
Cyflwyniad

Enwi, cymhwyso a dod i rym

1.—(1) Enw’r Rheoliadau hyn yw Rheoliadau
Ardrethu Annomestig (Diwygiadau Amrywiol a
Chanlyniadol i Is-ddeddfwriaeth) (Cymru) 2024.

(2) Mae’r Rheoliadau hyn yn gymwys o ran Cymru.
(3) Daw Rhannau 1 a 2 i rym ar 19 Ionawr 2024.
(4) Daw Rhan 3 i rym ar 1 Ebrill 2024.

RHAN 2

Diwygiadau 1 is-ddeddfwriaeth sy’n dod i rym
ar 19 Ionawr 2024

Diwygio Rheoliadau Ardrethu Annomestig (Casglu
a Gorfodi) (Rhestrau Lleol) 1989

2. Yn rheoliad 3(1) (dehongli) o Reoliadau Ardrethu
Annomestig (Casglu a Gorfodi) (Rhestrau Lleol)
1989(5), yn y diffiniad o “the amount payable”, yn is-
baragraff (a), yn lle “paragraphs 1 to 7, and 10 of
Schedule 4ZA or paragraphs 1 to 3 of Schedule 4ZB
to” rhodder “section 43(4) to (6) or 45(4) to (6) of”.

1) Trosglwyddwyd pwerau’r Ysgrifennydd Gwladol, o ran
Cymru, i Gynulliad Cenedlaethol Cymru yn rhinwedd
erthygl 2 o Orchymyn Cynulliad Cenedlaethol Cymru
(Trosglwyddo Swyddogaethau) 1999 (O.S. 1999/672).
Trosglwyddwyd swyddogaethau Cynulliad Cenedlaethol
Cymru i Weinidogion Cymru wedi hynny yn rhinwedd adran
162 o Ddeddf Llywodraeth Cymru 2006 (p. 32) a pharagraff
30 o Atodlen 11 iddi.

2) 2007 p. 9. Caniateir arfer y pwer i wneud gorchymyn o dan
baragraff 8(1) o Ddeddf Ardrethu (Eiddo Gwag) 2007 er
mwyn gwneud rheoliadau yn rhinwedd adran 39 o Ddeddf
Deddfwriaeth (Cymru) 2019 (dccc 4).

3) 2011 p. 20. Gweler adran 236(2)(a)(ii) am y diffiniad o
“appropriate authority”.

4 2023 p. 53. Gweler adran 17(3) am y diffiniad o “the
appropriate national authority”.

5) 0O.S. 1989/1058; yr offerynnau diwygio perthnasol yw O.S.

1991/141, O.S. 1993/616 ac O.S. 2023/1154 (Cy. 199).

Diwygio  Rheoliadau  Ardrethu  Annomestig
(Hysbysiadau Galw am Dalu) (Cymru) 2017

3.—(1) Mae Atodlen 1 (materion i’w cynnwys
mewn hysbysiadau galw am dalu) i Reoliadau
Ardrethu Annomestig (Hysbysiadau Galw am Dalu)
(Cymru) 2017(1) wedi ei diwygio fel a ganlyn.

(2) Ym mharagraff 4—

(a) yn lle “rheoliadau o dan baragraff 1(2)(b) a
3(9) o Atodlen 47ZB i Ddeddf 1988 mewn
grym neu pan fyddant mewn grym” rhodder
“gorchymyn o dan adran 45(4A) o Ddeddf
1988 mewn grym neu pan fydd mewn grym”;

(b) yn lle “rheoliadau o gymharu a’r swm pe bai
paragraff 1(1)(b) o Atodlen 4ZB i’ rhodder
“gorchymyn o gymharu &’r swm pe bai adran
45(4) o”.

(3) Ym mharagraff 5—

(a) yn lle “paragraff 2 o Atodlen 4ZB i’ rhodder
“adran 45A 07

(b) yn lle “paragraff 1(1)(b) o Atodlen 4ZB i”
rhodder “adran 45(4) o”.

(4) Ym mharagraff 6—

(a) yn is-baragraff (a), yn lle “baragraff 2(1) neu
4(1) o Atodlen 4ZA 1” rhodder ‘“adran
43(4A)(b) neu (5) 07

(b) yn is-baragraff (b), yn lle “baragraff 10(2) o
Atodlen 4ZA i’ rhodder “adran 44(2) a (2A)

9,

0 b

(¢) yn lle “paragraff 1 o Atodlen 4ZA, heb ei
addasu, ac (i’r graddau y bo’n berthnasol)
baragraff 10(2) o Atodlen 4ZA heb ei
amnewid” rhodder “adran 43(4), heb ei
haddasu, ac (i’r graddau y bo’n berthnasol)
adran 44(2) heb ei hamnewid”.

Diwygio Gorchymyn Ardrethu Annomestig
(Rhyddhad Ardrethi i Fusnesau Bach) (Cymru)
2017

4.—(1) Mae Gorchymyn Ardrethu Annomestig
(Rhyddhad Ardrethi i Fusnesau Bach) (Cymru)
2017(2) wedi ei ddiwygio fel a ganlyn.

(2) Yn erthygl 2 (dehongli), yn y diffiniad o
“hereditament a eithrir”, ym mharagraff (c), yn lle

@) 0.S. 2017/113 (Cy. 39), a ddiwygiwyd gan O.S. 2023/1154
(Cy. 199); mae offerynnau diwygio eraill ond nid yw’r un
ohonynt yn berthnasol.

) 0.S. 2017/1229 (Cy. 293), a ddiwygiwyd gan O.S.
2018/1192 (Cy. 243) ac O.S. 2023/1154 (Cy. 199); mae
offerynnau diwygio eraill ond nid yw’r un ohonynt yn
berthnasol.

“baragraff 2(2)(a) neu (b) o Atodlen 4ZA i’ rhodder
“baragraff (a) neu (b) o adran 43(6) o”.
(3) Yn erthygl 5 (uchafswm gwerth ardrethol ar

gyfer rhyddhad ardrethi), yn lle “paragraff 4(2)(b)(i) o
Atodlen 4ZA i” rthodder “adran 43(4B)(b)(i) 0”.

(4) Yn erthygl 6 (amodau rhyddhad), yn lle
“paragraff 4(2)(b)(ii) o Atodlen 4ZA i” rhodder “adran
43(4B)(b)(ii) 0.

(5) Yn erthygl 10 (swm E), yn lle “paragraff 10(6) o
Atodlen 4ZA i” rthodder “adran 44(9) o”.

Diwygio Rheoliadau Deddf Ardrethu Annomestig
2023 (Diwygiadau Canlyniadol i Is-ddeddfwriaeth)
(Cymru) 2023

5.—(1) Mae Rheoliadau Deddf Ardrethu
Annomestig 2023 (Diwygiadau Canlyniadol i Is-
ddeddfwriaeth) (Cymru) 2023(1) wedi eu diwygio fel a
ganlyn.

(2) Yn rheoliad 2(2) (diwygio Rheoliadau Ardrethu
Annomestig (Casglu a Gorfodi) (Rhestrau Lleol)
1989), hepgorer is-baragraff (a).

(3) Yn rheoliad 4 (diwygio Rheoliadau Ardrethu
Annomestig (Hysbysiadau Galw am Dalu) (Cymru)
2017)—

(a) hepgorer paragraff (2);

(b) hepgorer paragraff (3);

(c) hepgorer is-baragraffau (a), (b) a (d) o
baragraff (4).

(4) Hepgorer rheoliad 5 (diwygio Gorchymyn
Ardrethu Annomestig (Rhyddhad Ardrethi i Fusnesau
Bach) (Cymru) 2017).

RHAN 3

Diwygiadau 1 is-ddeddfwriaeth sy’n dod i rym
ar 1 Ebrill 2024

Diwygio Rheoliadau Ardrethu Annomestig (Casglu
a Gorfodi) (Rhestrau Lleol) 1989

6. Yn rheoliad 3(1) (dehongli) o Reoliadau Ardrethu
Annomestig (Casglu a Gorfodi) (Rhestrau Lleol) 1989,
yn y diffiniad o “the amount payable”, yn is-baragraff
(a), yn lle “section 43(4) to (6) or 45(4) to (6) of”
rhodder “any provision of or made under Schedule
47A or Schedule 47B to”.

1) 0.S. 2023/1154 (Cy. 199).

Diwygio Rheoliadau Ardrethu Annomestig (Casglu
a Gorfodi) (Darpariaethau Amrywiol) 1990

7.Yn rheoliad 3(7) (cydberchnogion a
chydfeddianwyr) o Reoliadau Ardrethu Annomestig
(Casglu a Gorfodi) (Darpariacthau Amrywiol)
1990(1), yn lle “section 43(6), 45(6) and 47(2)(a) of”
rhodder “paragraph 2(2) of Schedule 4ZA to”.

Diwygio  Rheoliadau  Ardrethu  Annomestig
(Hysbysiadau Galw am Dalu) (Cymru) 2017

8.—(1) Mae Atodlen 1 (materion i’'w cynnwys
mewn hysbysiadau galw am dalu) i Reoliadau
Ardrethu Annomestig (Hysbysiadau Galw am Dalu)
(Cymru) 2017 wedi ei diwygio fel a ganlyn.

(2) Ym mharagraff 4—

(a) yn lle “gorchymyn o dan adran 45(4A) o
Ddeddf 1988 mewn grym neu pan fydd mewn
grym” rhodder “rheoliadau o dan baragraffau
1(2)(b) a 3(9) o Atodlen 4ZB i Ddeddf 1988
mewn grym neu pan fyddant mewn grym”;

(b) yn lle “gorchymyn o gymharu a’r swm pe bai
adran 45(4) o” rhodder ‘rheoliadau o
gymharu a’r swm pe bai paragraff 1(1)(b) o
Atodlen 4ZB i”.

(3) Ym mharagraff 5—

(a) yn lle “adran 45A 0” rhodder “paragraff 2 o
Atodlen 4ZB 1”;

(b) yn lle “adran 45(4) o” rhodder ‘“‘paragraff
1(1)(b) o Atodlen 4ZB i”.

(4) Ym mharagraff 6—

(a) yn is-baragraff (a), yn lle “adran 43(4A)(b)
neu (5) o” rhodder “baragraff 2(1) neu 4(1) o
Atodlen 4ZA 17;

(b) yn is-baragraff (b), yn lle “adran 44(2) a (2A)
0” rhodder “baragraff 10(2) o Atodlen 4ZA

99,

|

(¢) yn lle “adran 43(4), heb ei haddasu, ac (i’r
graddau y bo’n berthnasol) adran 44(2) heb ei
hamnewid” rhodder “paragraff 1 o Atodlen
47ZA, heb ei addasu, ac (i’r graddau y bo’n
berthnasol) baragraff 10(2) o Atodlen 4ZA
heb ei amnewid”.

@) 0.S. 1990/145, y mae diwygiadau iddo nad ydynt yn
berthnasol i’r Rheoliadau hyn.

Diwygio Gorchymyn Ardrethu Annomestig
(Rhyddhad Ardrethi i Fusnesau Bach) (Cymru)
2017

9.—(1) Mae Gorchymyn Ardrethu Annomestig
(Rhyddhad Ardrethi i Fusnesau Bach) (Cymru) 2017
wedi ei ddiwygio fel a ganlyn.

(2) Yn erthygl 2 (dehongli), yn y diffiniad o
“hereditament a eithrir”, ym mharagraff (c), yn lle
“baragraff (a) neu (b) o adran 43(6) o” rhodder
“baragraff 2(2)(a) neu (b) o Atodlen 4ZA i”.

(3) Yn erthygl 5 (uchafswm gwerth ardrethol ar
gyfer rhyddhad ardrethi), yn lle “adran 43(4B)(b)(i) 0”
rhodder “paragraff 4(2)(b)(i) o Atodlen 4ZA i”.

(4) Yn erthygl 6 (amodau rhyddhad), yn lle “adran
43(4B)(b)(ii)) o” rhodder “paragraff 4(2)(b)(ii)) o
Atodlen 4ZA i”.

(5) Yn erthygl 10 (swm E), yn lle “adran 44(9) o”
rhodder “paragraft 10(6) o Atodlen 4ZA i”.

Rebecca Evans

Y Gweinidog Cyllid a Llywodraeth Leol, un o
Weinidogion Cymru

15 Tonawr 2024

